
                                                                                                                            

 

 
Na e alumnonan di Colegio Arubano y 
nan mayornan/ cuidadonan 

 
 
Oranjestad, 16 di oktober 2020 
 
COLAUA: 2020/2021–036 
 
Topico: habrimento di scol completo. 
 
Apreciabel mayor/cuidado y apreciabel alumno, 
 
Siman pasa nos por a goza di un vakantie bon mereci. Entretanto, vakantie ta tras di 
lomba y e prome periodo di CP/SE ta den porta. Pa medio di e carta aki, mi ta 
informa bo tocante e ultimo decisionnan cu nos a tuma relaciona cu habrimento di 
scol. 
 
Desde dialuna 19 di october 2020 scol ta habri 100% 
Prome cu vakantie nos a haya lus berde di DVG y team di crisis pa habri scol 100%. 
Esaki ta nifica cu tur alumno lo ta na scol pareu, tanten cu e situacion ta permiti. 
Colegio Arubano a dicidi pa laga solamente e alumnonan di klasnan di examen bin 
scol 100% . Ademas, tabata e deseo di e alumnonan tambe pa bin scol 100%. 
Entretanto, nos ta dos siman mas aleu y nos a evalua con e habrimento 100% ta 
bayendo te awo. Ta resulta cu no tin ningun problema y tur e medidanan cu nos a 
tuma ta dunando resultado pa nos scol keda sigur. Esaki a conduci cu nos a tuma e 
decision pa sigui habri scol y asina tur alumno por bin bek 100%. 
Pa esaki, nos a tuma e medidanan necesario pa asina garantisa e seguridad di un y 
tur. 
 
Medida extra 
Desde dialuna 19 di october tur alumno por bin scol bek y e siguiente medidanan ta 
na vigor: 

 E alumno cu ta malo no ta bin scol. Den caso cu bin tog y nos constata cu e ta 
malo, lo nenga e entrada na scol.  

 Uzo di tapaboca ta obligatorio na tur momento den lokaal. E alumnonan cu ta 
sinti ansha, por kita nan tapaboca un momento, si nan ta minimo  1.5 meter leu 
di otro persona.  

 E alumnonan ta cambia lo menos posibel di lokaal y nan tin nan mesun lugar di 
sinta fiho den e lokaal. 

 E alumnonan ta desinfecta nan mesun mesa y stoel ora di drenta e lokaal. 

 No mag di fia nada di otro. 

 E pauze grandi ta parti den dos grupo. (mas informacion abou)   

 Durante pauze e alumnonan por bay pafor pa come y bebe. Ta permiti pa nan 
keda den klas den airco tambe, pero cu tapaboca bisti. 

 E alumnonan mester trece nan mesun cuminda y bebida di cas; cantina ta cera. 

 Den pauze ta habri bentana y porta di e lokaalnan pa aire pasa. 

 E alumnonan no mag di bandona tereno di scol durante ora di scol. 



 
Les di LO 
E lesnan di LO ta sigui, pa awo, cu mitar klas. No tabata posibel pa nos ahusta e 
protocol completo pa e lesnan di LO den dos dia. Durante e e siman di CP/SE lo traha 
riba un protocol nobo, cu e medidanan ahusta, pa asina e lesnan di LO tambe por 
bay door cu 100% di e klasnan. Unabes e informacion ey ta disponibel, lo pone bo na 
altura di esaki. 
 
Rooster 
Pa evita aglomeracion di alumno na gran escala durante e pauze grandi, a tuma e 
decision pa parti e pauze den dos grupo . Esaki tin como consecuencia cu pa mitar di 
e alumnonan e pauze lo ta na un otro momento cu nan ta custuma cu ne. Como cu 
no tin suficiente lugar cu sombra pa tur alumno ta separa di otro, e alumno por 
scoge pa keda den un lokaal durante pauze.  
Pa e periodo benidero, e rooster lo ta como lo siguiente: 
  
CB1/H3/V3/H5 
Di 1 ora 7.30 – 8.15 am 
Di 2 ora 8.15 – 9.00 am 
Di 3 ora 9.00 – 9.45 am 
Pauze              9.45 – 10.05 am 
Di 4 ora 10.10 – 10.55 am 
Di 5 ora 10.55 – 11.40 am 
Di 6 ora 11.40 – 12.25 pm 
Pauze              12.25 – 12.35 pm 
Di 7 ora 12.40 – 1.25 pm 
Di 8 ora 1.25 – 2.10 pm 

CB2/H4/V4/V5/V6 
Di 1 ora  7.30 – 8.15 am 
Di 2 ora 8.15 – 9.00 am 
Di 3 ora 9.00 – 9.45 am 
Di 4 ora 9.45 – 10.30 am 
Pauze  10.30 – 10.50 am 
Di 5 ora 10.55 – 11.40 am 
Di 6 ora 11.40 – 12.25 pm 
Pauze  12.25 – 12.35 pm 
Di 7 ora 12.40 – 1.25 pm 
Di 8 ora 1.25 –  2.10 pm

 
Tene cuenta cu awor cu tur alumno ta bin scol bek, mainta ta bira mas druk riba 
caminda. Ta aconsehabel pa sali un poco mas trempan di cas pa asina yega scol na 
tempo. 
 
Vestuario 
Desafortunadamente ta sosode ainda cu e alumnonan ta bin scol cu paña cu no ta 
cuadra cu loke ta prescribi den e reglanan. Ta pidi e alumnonan aki pa nan bisti paña 
adecua. Den e reglanan ta para cu e alumno mester bin scol cu carson largo of carson 
cortico te na rudia, sin buraco y un T-shirt of polo cu e logo di Colegio riba dje. Jeans 
distressed y legging cu mesh (por mira door di dje) no ta permitibel. Slof tambe ta 
prohibi.  
Durante e lesnan di LO, e alumnonan mester tin un sportbroek y flanel bisti, tur dos 
cu logo di Colegio. 
Nos ta keda aplica e reglanan aki severamente. Durante e siman di CP/SE tambe nos 
ta keda aplica e mesun reglanan aki. Den caso cu un alumno bin scol cu vestuario 
inapropia, e ta core e risico di perde un parti di su prueba. 
  



Rectorado ta consciente cu e decision di habri scol bek 100% ta trece cierto pregunta 
y incertidumbre cu ne. Ta sigur cu nos a tuma tur medida di tal manera cu nos ta 
cumpli cu e exigencianan cu DVG y team di crisis ta prescribi. Acerca, e cifranan di 
cantidad di contagio bou e categoria di edad di nos alumnonan no ta duna ningun 
indicacion pa tin miedo di un brote. Sinembargo, hunto nos mester percura pa 
mantene nos mes na tur e reglanan. Solamente asina scol por keda 100% habri. 
Desde e apertura di scol na comienso di e aña escolar aki, mayoria di nos alumnonan 
a demostra cu nan ta mantene nan mes hopi bon na e reglanan y palabracionnan. 
Hustamente door di esaki nos tin tur confiansa cu nos a tuma un bon decision di sigui 
habri scol.  
Si resulta cu tog e no ta bay bon, nos lo mester introduci mas medida of hala e 
decision di apertura 100%, aden.   
Nos a demostra cu hunto nos ta capas pa mantene scol sigur y nos ta conta riba 
cooperacion di tur hende pa manten’e asina cu e medidanan nobo. 
  
Saludo cordial, 
den nomber di rectorado, 
 
 
T.R. Croes M Ed 
Rector 


